
Білім беру саласындағы және қоғамдағы қазіргі заманғы үрдістердің кәсіподақ мүшелігіне ынталандыруға әсері
Құрметті Айгүл Мақсатқызы және бүгінгі онлайн плаформа қатысушылары!


Кәсіподақтардың нығаюына, олардың қазіргі қоғамдағы беделі мен ықпалына көбінесе олардың қатарына жаңа мүшелерді, соның ішінде жастарды тарту жөніндегі жұмыс ықпал етеді. Кәсіподаққа тарту бойынша практикалық жұмысты ұйымдастыру қазіргі кезеңде қызметкерлердің құқықтары мен мүдделерін сенімді қорғауды жүзеге асыруға қабілеті қуатты, тартымды ұйым ретінде кәсіподақтардың оң имиджін құру тұрғысынан көрінеді. Тереңкөл ауданы бойынша 32 білім беру ұйымы, яғни 32 бастауыш кәсіподақ ұйымы қызмет етуде. Кәсіподақ мүшесінің саны 1784 адамды құрайды.
Кәсіподақ мүшелігін ынталандыру бойынша жұмыстың ағымдағы жағдайын бағалай отырып, бірқатар маңызды сәттерді атап өткім келеді. 
Қазіргі заманғы кәсіподақ ұйымдарының күші мен әсері көбінесе кәсіподақ мүшелігін ынталандыру бойынша жұмыстың қалай жүргізілетіндігімен, олардың еңбек ұжымдарындағы нақты жағдайға қаншалықты тез жауап беретіндігімен анықталады. Өткен 2020 жыл ішінде аудандық кәсіподақ ұйымына 180-ге жуық өтініш түсіп, қарастырылды. Әрине, өтініштерді қарастыруда облыстық кәсіподақ ұйымы аппаратының мамандарынан кеңес алып, кейбір мәселелер осы мамандардың қатысуымен оңтайлы шешімін тапқан болатын. Жалпы жыл бойындағы Экономикалық тиімділік 2 246 549 теңгені құрады. (еңбек ақы, демалыс күндері, зейнетақы жарналары қайта есептелді.) 

Республикалық «Біз біргеміз», «Мектепке жол» акциялары шеңберінде және кәсіподақ мүшелеріне денсаулығы мен отбасы жағдайына байланысты 500000 теңге көлемінде материалдық көмек ретінде қолдау көрсетілді.  Білім беру саласының қашықтан оқыту форматында жұмыс істеуіне байланысты, облыстық кәсіподақ ұйымының ұйымдастыруымен көпбалалы педагог отбасына наутбук табысталды.

Келесі өзекті бағыттардың бірі - кәсіподақ ұйымдары мүшелерінің құқықтық сауаттылығын арттыру болып табылады. 
Өкінішке орай, барлық қызметкерлер мен белсенділер жұмыс берушінің алдында еңбек құқықтары мен мүдделерін қорғауға сенімді дәлел келтіре алмайды. 
Кәсіподақ мүшелерінің өздерінің жарғылық құқықтары мен құқықтық кепілдіктерін білмеуі кәсіподақ мүшелігіне теріс уәждеменің себебі болуы мүмкін. Ұйымда Ұжымдық шарттың болу фактісі ол туралы кәсіподақ мүшелерінің хабардар болуы жеткіліксіз, еңбек ұжымы ұжымдық шартты дайындау және жасасу жөніндегі жұмыс туралы толық хабардар болуы маңызды. Сондықтан бұл жағдайда кәсіподақ төрағалары мен белсенділері үшін кәсіподақ білімінің практикасын кеңейту мақсатында, кәсіподақтардың қызметі мен еңбек заңнамасына арналған оқу дәрістік 14 семинар ұйымдастырылып өткізілді, облыстық кәсіподақ ұйымымен ұйымдастырылып түсіріліп жатқан бейнесабақтар,  «Digital Kasipodak», «Bilim Kasipodagy»   қосымшалары қолданылуда.  Коронавирустық пандемияға байланысты елде және әлемде болып жатқан жағдайда іс-шаралар, семинарлар онлайн форматта өткізіліп, салалық кәсіподақ ұйымының ұйымдастыруымен   білім және ғылым министрлігінің вицеминистрлерімен кездесулер қолжетімді болды. 
Осы орайда Айгүл Мақсатқызы, өзіңізге және салалық кәсіподақ мамандарына осы бағытта жүргізіліп жатқан жұмыстар үшін кәсіподақ төрағалары атынан алғысымызды білдіргім келеді.
 Кәсіподақ ұйымына деген көзқарас қызметкерлердің күнделікті қызметі, конкурс – байқаулар, кәсіподақ мүшелерімен активтің өзара әрекеттесу тәжірибесі аясында қалыптасады.
Кәсіподақ ұйымының мүшелері жыл сайын облыстық және аудандық байқауларға қатысып, жүлделі орындарға ие болуда.  "Кәсіподақ! Ұстаз! Жастар!" бейнероликтер байқауында, «Кәсіподақ репартері», "Жастар кеңесінің үздік логотипі»,  "Еңбекті қорғау жөніндегі үздік техникалық инспектор», «Кәсіподақ жобалары»  және басқа да көптеген шығармашылық және спорттық іс-шараларға белсенді қатысып келеміз. Жалпы, көптеген жастарымыз кәсіподақ жұмысына белсене араласады. Кәсіподақ жұмысындағы жетістік жастарды ұжымдағы жұмыс жоспарларын әзірлеуге және іске асыру процесіне белсенді қатысқан кезде мүмкін болатыны анық.
Кәсіподақтарға деген сенім жастар мен кәсіподақ мүшелері мен белсенділерді неғұрлым толғандыратын проблемалар бойынша ашықтығының, бірлескен шығармашылығы мен ынтымақтастығының нәтижесі ретінде туындайды. Бұл тәжірибе алмасу, қызығушылық пен интерактивтілік (интернет-ресурстарды пайдалану) негізінде мүмкін. Осыған байланысты  Instagram, Facebook  желілерінде аудандық кәсіподақ ұйымының, жастар кеңесінің парақшасы ашылып ауданымызда, облыстық, республикалық деңгейде өткізіліп жатқан іс-шаралар жариялануда.
Сонымен қатар, Қазақстан Республикасы Кәсіподақтар федерациясының Бас Кеңесінің 2020 жылғы 23 желтоқсандағы «2021 жылды «Кәсіподақтың бастауыш ұйымының жылы» ретінде жариялау туралы» қаулысына сәйкес, «Кәсіподақтың бастауыш ұйымы» Республикалық байқау-сайысына баршаңызды белсенді қатысуға шақырамын!
